
Boeren-brunch 2017 

  

  

Wat kinne die Boere unne 
lekkere brunch make hé. 
Ut waar wat stil beej binnekóms 
deze kier, 
normaal speult de kóskepel um 
idderein welkóm te heite. 
Maar die zien op de letste 
jaorvergadering met stille tróm 
vertrokke. 
Aan dae kant van de zaal waar noow un groeët spegel neergezatte, 
ein goje oplossing veur die laege plek. 
Maar idderein had genóg te vertelle, 
 

                   ózze nieje veurzitter goof den aanzet.     

  

De zaal waar prima in de Boeresfeer versierd met zelfs unne 
nostalgischen hook. 
De melktuit van Oma zoel nog bes te gebroeke zien. 
In daen hook óntbrook allein un spotje um alles good te kinne 
bekieke. 
Det zal waal veur de inmaak gedaon zien, dae stónd vruuger ouk 
altied in de kelder in ut duuster. 

  



Rob, Helmie en Francie hadde 
gooj zake gedaon met Boer 
Sjeng. 
Ut Verke waar vers geslach, de 
Kiepe hadde extra dieke eier 
gelag. 
Zelfs de Koi óet de viever meus 
d'r aan gluive, dae zoot in de 
visslaai. 
De greuntetuin waar duchtig 
geplunderd, dus ware de soep 
en de omelet riekelik gevöld. 
Det doon de Boere allein op zóndaag as de femielie in de gooj 
kamer meug aete. 
As extraatje kómme zóndaags ouk de boerejónges op taofel as 
völling veur ut toetje. 
De brandewien dae euver blief kins se neet beware..... is det effe 
bóffe !  

De Boere praote net wie gerdeneers vuuel euver ut waer.   
Ut is eigelik kwats um de ganse tied euver ut waer te praote. 
Want taegeswaordig hoofs se maar eine kier euver diene tillefoon te 
vriéve 

um te kinne zeen wat veur waer ut wuurd. 
Of ut noow ozelig waer, prachwaer of boutwaer wuurd det laote we 
maar aan die waergode euver. 
Maar ala, laot die Boere maar effe gewaere.  

Um die waerpräötjes deze kier te veurkómme hadde we Yvon 
Jaspers gevraog um; 
"Boer zoekt vrouw" te 
prissentere. 
Maar het had gen interesse mier 
noow ut op de internationale 
toer is in Tanzania, Canada en 
Zambia. 
Dao woeëne kleurriekere Boere 
dan heej in ós 
kikkerlendje....met eine bónte 



vieëstapel ! 
Sylvana Simons mog daorum neet mei, dao kries se allein maar 
gedónder mei.  

  

Nao de brunch brachte Sanne en Roxy un leuk optraeje euver un te 
groeëte bóks, 
maar det hebbe ze good opgelos. 
Gewoeën óetdoon wat neet pas en in korte legging vaerder gaon. 
 

Marcel en Henk hebbe toch unne winnaer gevónde beej de kwis; 
" Boer zoekt vrouw.".   

                                                  

  

In dit geval waar ut toevallig 
andersum. 
De vraoge ware bes lastig maar 
wie det dök geit; de stómste 
Boer haet de diekste petatte. 
Sommige hadde met eur 
antwoord paerdsgelök. 
Franszeska ging in elk geval met 
eine dieke pries naor hoés. 

As aafslóeting woord de 
klómpendans gedaon, waal logisch netuurlik. 
Want vruuger ginge op elk Boere-fees de beinkes van de vloer. 
Waal met de zóndaagse klump aan........det sprik vanzelf.  

  



De brunch is toch altiéd unne gezellige start van un niej sportief 
jaor. 
Ónthald van ut alde jaor allein de gooj daag. 
Ik zoel zegge; "Laot de Boere maar dorse". 
Proos op ein gezónd en kleurriek 2017.                     

  

Wies weer ens........... 

  

 Elly van Elswijk 

  

Commentaren 

Brunch 2017 door Helmie Doesborg op 30-01-2017 om 17:26 

Weer ein leuk stokske geschreven Elly! 

Jonger door R. Doesborg op 30-01-2017 om 21:51 

Op de foto zeen ik d'r altied jonger oet !!! 

Boerebrunch! door A. Vervoort van Deurzen op 03-02-2017 om 22:55 

Ha Elly, 

Waat ein kei leuk verslaag hesse weer geschreve! 

Toppie! 

Grtjsss... @nk 

 

 
 


